
						Vikikaynak, özgür kütüphane

					

					


					
					
					Bu sayfa istinsah edilmiş
babası eydür  ogul oguz içinde kimüñ kızını alı vereyin dedi eydür 

baba baña bir kız alı ver kim ben yerümden durmadın oldurmak gerek şahbâz atınuñ beline binmek gerek ben karîme varmadın ol baña baş getürmek gerek bunuñ gibi kız alıver baba baña dedi babası eydür 

ogul sen kız istemez imişsin kendüñe yoldaş ve hemtâ ister imişsin ogul senüñ istedügüñ kız meger pây biçen kızı bânû çiçek ola dedi belî ag sakallu 'âziz baba benüm stedügüm oldur dedi babası eydür 

ogul ol kızuñ bir delü kardaşı vardur kız dileyü varanı öldürür adına delü karçar derler dedi beyrek eydür 

yâ pes n'eyleyelüm eydür 

ogul kalın oguz beglerin okuyalum odamuza getürelüm nece maslahat görürlerse aña göre iş edelüm deyüp kalın oguz beglerin hep okıdılar 

geldiler yediler içdiler söz açdılar danış etdiler bu kızı istemege kim varur dediler anı maslahat gördiler kim dede korkut varsun dediler dede korkut eydür 

yârenler çünkim beni varsun dersüz bilürsiz kim ol delü karçar kız dileyeni öldürür bârî bayındur hânuñ tavlasından iki at getürüñ bir keçü başlu keher aygırı bir toklu başlu dorı aykırı nâgâh kaçma kovma ola birisini binem birisini yedem vardılar bayındır hândan istedügi atları getürdiler dede korkut birin bindi birin yetdi

